
 

ᐁᑲᐧ ᒋᑭᑫᐣᑕᒪᐣ ᑫᑯᓀᓂᐊᐧᐠ ᒪᓂᒍᔑᐊᐧᐱᓀᐃᐧᐣ 
ᐅᒍᒍᔑᒥᑲᐠ ᓇᓇᑲᒋᐦᐃᐁᐧᐃᐧᐣ  
ᑫᑯᓀᐣ ᐅᐁᐧ ᒪᓂᒍᔑᐊᐧᐱᓀᐃᐧᐣ ᐅᒍᒍᔑᒥᐠ ᑲᐃᒋᑲᑌᐠ? 
ᐁᑲᐧ ᒪᓂᒍᔑᐊᐧᐱᓀᐃᐧᐣ ᐊᐦᐃᐠ ᐃᔑᒥᑭᑲᑌ ᒍᒍᔑᑲᐠ. ᐁᑲᐧ ᐅᒪ ᐅᒋᓂᑕᐃᐧᑭᐣ ᒪᐊᐧᐨ ᑲᐊᑲᓯᐠ ᑲᐅᒋᒪᒋᑭᐠ ᐃᐧᔭᐃᐧᐠ 

(ᐅᒍᒍᔑᒥᔭᐱᑲᐠ ᑲᐅᒋᐱᒪᔑᑲᐃᐧᐠ ᒍᒍᓴᐳ) ᐅᒪ ᐅᑕ ᒍᒍᔑᒥᔭᐱᑲᐠ (ᑲᐅᒋᐅᔑᒋᑫᓭᐠ ᒍᒍᓴᐳ) ᐁᑲᐧ ᐊᒥᐅᐁᐧ ᒪᐊᐧᐨ 

ᒪᓂᒍᔑᐊᐧᐱᓀᐃᐧᐣ ᐁᓂᑕ ᒥᑭᑲᑌᐠ ᐅᒪ ᐅᐣᑌᕑᐃᔪ. 

 

ᑫᑯᓀᐣ ᐅᐁᐧ ᒪᓂᒍᔑᐊᐧᐱᓀᐃᐧᐣ 

ᓇᓇᑲᒋᐦᐃᐁᐧᐃᐧᐣ? 
ᐁᑲᐧ ᒪᓂᒍᔑᐊᐧᐱᓀᐃᐧᐣ ᓇᓇᑲᒋᐦᐃᐁᐧᐃᐧᐣ (ᑲᓇᓇᑲᒋᐦᐃᑯ 

ᑭᐡᐱᐣ ᒪᓂᒍᔑᐊᐧᐱᓀᔭᐣ) ᐊᐃᐧᔭᐠ ᓇᓇᑲᒋᐦᐃᔭᑲᓄᐊᐧᐠ 

ᑲᓂᒋᓇᑲᐧᓂᓂᐠ ᒋᒪᓂᒍᔑᐊᐧᐱᓀᐊᐧᐨ, ᐁᑲ ᓇᐣᑕ ᑲᔦ 

ᑲᐃᓇᒪᒋᐦᐅᐊᐧᐨ. ᐁᑲᐧ ᐅᐣᑌᕑᐃᔪ ᒪᓂᒍᔑᐊᐧᐱᓀᐃᐧᐣ 

ᓇᓇᑲᒋᐦᐃᐁᐧᐃᐧᐣ ᐱᒧᒋᑫᐃᐧᐣ (OBSP) ᒥᓯᐁᐧ ᐸᑭᑎᓂᑲᑌ 

ᐅᑌᕑᐃᔪ ᒥᐡᑯᐨ ᒋᓇᐊᐧᒋᓂᐊᐧᐨ ᐊᐃᐧᔭᐠ 

ᑲᐅᒋᐃᐡᑲᐧᐱᒪᑎᓯᐊᐧᐨ ᐅᐁᐧ ᐃᓇᐱᓀᐃᐧᐣ. 

 

ᐁᑲᐧ ᑕᐃᐧᒋᐦᐃᐁᐧᓭᐠ ᐅᐁ ᒪᓂᒍᔑᐊᐧᐱᓀᐃᐧᐣ 

ᒍᒍᔑᑲᐠ ᓇᓇᑲᒋᐦᐃᐁᐧᐃᐧᐣ 
ᐁᑲᐧ ᓴᓴᑯᓇᐠ ᓇᓇᑲᒋᐦᐃᑯᔭᐣ ᐅᐁᐧ ᒪᓂᒍᔑᐊᐧᐱᓀᐃᐧᐣ 

ᒍᒍᔑᑲᐠ (ᐸᐧᑌᐱᒋᑲᐣ) ᐃᐧᐸᐨ ᑕᑭᒥᑭᑲᑌ 

ᒪᓂᒍᔑᐊᐧᐱᓀᐃᐧᐣ, ᒥᓇ ᑲᐧᔭᐠ ᓇᑕᐃᐧᐦᐃᐁᐧᐃᐧᐣ 

ᒋᒪᒋᐊᓄᑲᑌᐠ ᐁᑲ ᐅᓴᑦ ᒋᐊᓂᒪᐠ (ᒋᐁᐧᒋᓭᐠ 

ᑭᓇᑕᐃᐧᐦᐃᑯᐃᐧᐣ). ᐁᑲᐧ ᓇᓇᑲᒋᐦᐃᐁᐧᐃᐧᐣ ᑕᐃᐧᒋᐦᐃᐁᐧᓭ 

ᐁᑲ ᓇᐣᑕ ᒋᑐᑕᑯᐊᐧᐨ ᒪᓂᒍᔑᐊᐧᐱᓀᐃᐧᐣ ᐅᒍᒍᔑᒥᐊᐧᐠ. 

 

ᐊᐊᐧᓀᓇᐠ ᑫᓇᓇᑲᒋᐦᐃᐊᑲᓄᐊᐧᐨ? 
ᐃᑫᐧᐊᐧᐠ, ᑲᓂᔓᐊᒐᑯᐱᒪᑎᓯᐊᐧᐨ, ᐁᑲᐧ ᒥᓇ ᑯᑕᑭᔭᐠ 

ᐊᐃᐧᔭᐠ 40 ᓀᐃᐧᐨ 74 ᑲᑕᓴᑭᐃᐧᓀᐊᐧᐨ ᒥᓇ ᐅᒪ 

ᐱᒧᒋᑫᐃᐧᓂᐠ (OBSP) ᒋᐅᒋᓇᓇᑲᒋᔭᑲᓄᐊᐧᐨ ᑭᐡᐱᐣ: 

 

• ᐁᑲ ᓇᐣᑕ ᐃᓇᒪᒋᐦᐅᐊᐧᐨ ᐅᒍᒍᔑᒥᐊᐧᐠ 

• ᐁᑲ ᐁᑭᐅᒋᒪᓂᒍᒍᔑᐊᐧᐱᓀᐊᐧᐨ ᐅᒍᒍᔑᒥᐊᐧᐠ 

• ᐁᑲ ᑲᑭᒋᐅᒪᒋᔕᐧᑲᓄᐊᐧᐨ (ᑐᑲᐣ ᑲᑭᒪᓂᔑᒪᑲᓄᓂᐨ 

ᐅᒍᒍᔑᒥᐊᐧᐣ) 

• ᐁᑲᐧ ᑲᑭᐅᒋᓇᓇᑲᒋᔭᑲᓄᐨ ᒥᓂᑯᐠ ᐱᐅᑕᓇᐠ 11 ᐱᓯᑦ 

• ᐁᑲᐧ ᒥᓇ ᐸᑲᐣ ᑲᐃᔑᔭᐨ ᑐᑲᐣ ᑲᑭᐊᐸᒋᑐᐨ ᑫᑯᓇᐣ 

ᒪᒪᐤ ᓂᔭᓂᐊᐦᑭ. 

ᑲᓇᓂᒋᔭᐊᐧᐨ 40 ᓀᐃᐧᐨ 74 ᑲᑕᓴᑭᐃᐧᓀᐊᐧᐨ 

 ᐁᑲᐧ ᐅᑫᐧᓂᐊᐧᐠ ᐃᑫᐧᐊᐧᐠ ᒥᓇ ᑯᑕᑭᔭᐠ ᐊᐃᐧᔭᐠ 

ᑲᐱᑎᑫᓭᐊᐧᐨ ᑕᓇᓇᑲᒋᐦᐃᔭᓄᐊᐧᐠ ᑕᑕᓱ ᓂᔑᐊᐦᑭ (2). 

ᐁᑲᐧ ᑭᐡᐱᐣ 40 ᓀᐃᐧᐨ 49 ᑕᓴᑭᐃᐧᓀᔭᐣ, ᑭᐸᑯᓭᓂᒥᑯᓇᐊᐧ 

ᑫᑭᓇᐊᐧ ᒋᐸᑭᑎᓂᑎᓯᔦᐠ ᒋᓇᓇᑲᒋᒋᑲᑌᑭᐣ ᑭᒍᒍᔑᒥᐊᐧᐠ 

ᐅᐁᐧ ᒪᓂᒍᔑᐊᐧᐱᓀᐃᐧᐣ ᐅᒋ, ᐁᑲᐧ ᑕᐢ, ᐅᐁᐧ ᐊᐃᐧᔭᐠ 

ᑲᑕᓴᑭᐃᐧᓀᐊᐧᐨ ᒪᐊᐧᐨ ᐃᐧᓂᑯ ᑕᐸᔑᐢᑲᒪᑲᓂᓂ ᐊᐱᒋᐃᐧᐣ 

50 ᓀᐃᐧᐨ 74 ᑲᑕᓴᑭᐃᐧᓀᐊᐧᐨ. ᐁᑲᐧ ᐊᔭᒥᐦᐃ 

ᑭᒪᐡᑭᑭᐃᐧᓂᑦ, ᑭᒪᐡᑭᑭᐃᐧᑫᐧᑦ ᓇᐣᑕ ᐃᔑᑭᑐᐣ Health811 

ᒋᐃᐧᒋᐦᐃᑯᔭᐢ ᒥᐡᑯᐨ ᒋᓇᓇᑲᒋᐦᐃᑯᔭᐣ 

 

ᑭᐱᑎᑫᓭᓇ ᒋᓇᓇᑲᒋᐦᐃᑯᔭᐣ ᒪᐊᐧᐨ ᓇ ᑭᓇᓂᒋᔭ? 

ᐁᑲᐧ ᓇᐣᑕ ᑭᐱᑎᑫᓭᓇᑐᐠ ᑐᑲᐣ ᒪᐊᐧᐨ ᐁᓇᓂᒋᔭᔭᐣ ᑐᑲᐣ 

30 ᓀᐃᐧᐨ 69 ᑲᑕᓴᑭᐃᐧᓀᔦᐠ ᐁᑲᐧ ᒥᓇ ᐸᑲᐣ ᑲᐃᔑᓭᑭᐣ 

(ᑐᑲᐣ BRCA1, BRCA2 ᐃᔑᓭᐃᐧᓇᐣ), ᐁᑲᐧ ᐊᒥᐁᐧ 

ᑲᐅᒋᓇᓂᒋᔭᔦᐠ ᒋᒪᓂᒍᔑᐊᐧᐱᓀᔦᐠ ᑐᑲᐣ ᐱᐅᑕᓇᐠ 

ᑭᑎᐯᐣᒋᑫᐃᐧᐣ ᑲᑭᐱᐊᑯᓯᐊᐧᐨ, ᓇᐣᑕ ᑲᔦ 

ᑲᑭᐸᐧᑌᐱᓇᑲᓄᐊᐧᐸᐣ ᐅᐊᐧᑭᑲᓇᐊᐧᐠ. ᐁᑲᐧ ᐊᐊᐧᔑᒣ 

ᐃᐧᑭᑫᐣᑕᒪᐣ, ᐊᔭᒥᐦᐃ ᑭᒪᐡᑭᑭᐃᐧᓂᑦ ᓇᐣᑕ ᑭᒪᐡᑭᑭᐃᐧᑫᐧᑦ, 

ᓇᐣᑕ ᐅᒪ ᐃᓇᐱᐣ (Ontario Health (Cancer Care 

Ontario) ᐱᐊᐧᐱᑯᐠ. 

 

ᑲᓄᑫᐣ: ᑲᓄᐡ ᑭᒪᐡᑭᑭᐃᐧᓂᑦ ᓇᐣᑕ ᑭᒪᐡᑭᑭᐃᐧᑫᐧᑦ ᑭᐡᐱᐣ 

ᓇᐣᑕ ᐃᔑᑭᑫᓂᒪᑕᐧ ᑭᒍᒍᔑᒪᐠ, ᑐᑲᐣ ᓇᐣᑕ ᐁᐱᑯᓯᔭᐣ 

ᓇᐣᑕ ᐁᒥᐢᑯᓭᐊᐧᐨ ᑭᒍᒍᔑᒪᐠ ᐁᑲᐧ ᐁᑲ ᐁᓂᑲᑌᐡᑲᒪᑲᐠ ᐃᒪ 

ᑲᔦ ᑲᐅᒋᓄᓂᔭᐊᐧᓯᔭᐣ. ᐁᑲᐧ, ᑲᔦ ᒣᑲᐧᐨ ᑲᑭᐢᑲᐊᐧᐊᐧᓯᔭᐣ ᒥᓇ 

ᑲᓄᓂᔭᐊᐧᓯᔭᐣ ᑲᐃᐧᐣ ᓇᐣᑕ ᑲᐃᔑᑭᑫᐣᑕᓯᐣ 

ᑲᒪᓂᒍᔑᐊᐧᐱᓀᔭᐣ ᑭᒍᒍᔑᒥᐠ, ᐁᑲᐧ ᒪᐊᐧᐨ ᑭᒋᓀᐣᑕᑲᐧᐣ 

ᑲᐧᔭᐠ ᒋᓇᓇᑲᒋᔭᑕᐧ ᑭᒍᒍᔑᒥᒪᐠ. ᐁᑲᐧ ᐊᐱᐣ ᓇᐣᑕ 

ᐃᔑᑭᑫᓂᒪᑕᐧ ᑭᒍᒍᔑᒪᐠ ᑲᐧᓂᐣ ᑕᔑᓀ ᐅᐁᐧ 

ᒪᓂᒍᔑᐊᐧᐱᓀᐃᐧᐣ ᑲᑐᒋᑫᒪᑲᐠ, ᔕᑯᐨ ᑕᒥᓄᓭ ᓀᐃᐧᐨ 

ᒋᓇᓇᑲᒋᐦᐃᑯᔭᐣ. 

 

 
 

https://www.cancercareontario.ca/en/guidelines-advice/cancer-continuum/screening/breast-cancer-high-risk
https://www.cancercareontario.ca/en/guidelines-advice/cancer-continuum/screening/breast-cancer-high-risk


 

 
 
 

ᐊᓂᐣ ᑫᑐᑕᒪᐣ ᒋᓇᓇᑲᒋᐦᐃᑯᔭᐣ?  
ᐃᔑᑭᑐᐣ ᐱᒧᒋᑫᐃᐧᑲᒥᑯᐠ (OBSP) ᒋᓇᓇᑲᒋᐦᐃᑯᔭᐣ. ᒥᓇ 

ᒋᒥᑲᒪᐣ ᑲᐃᔑᑕᑲᐧᐠ, ᐃᔑᑭᑐᐣ ᓇᐣᑕ ᐃᓇᐱᐣ 

ontariohealth.ca/breastscreeninglocations. 

ᐁᑲᐧ ᒪᓂᒍᔑᐊᐧᐱᓀᐃᐧᐣ ᓇᓇᑲᒋᐦᐃᐁᐧᐃᐧᐣ ᒪᐊᐧᐨ 

ᐊᔭᑲᐧᒥᓯᒪᑲᐣ, ᑲᐃᐧᐣ ᒋᐊᑭᑌᐠ ᐁᑲᐧ ᑭᔭᑦ ᑭᒪᐡᑭᑭᐃᐧᓂᑦ 

ᓇᐣᑕ ᑭᒪᐡᑭᑭᐃᐧᑫᐧ ᑲᐅᓇᑕᒪᐠ ᒋᓇᓇᑲᒋᐦᐃᑯᔭᐣ. 

 

ᐊᓂᐣ ᐁᐃᔑᓭᐠ ᒣᑲᐧᐨ ᑲᓇᓇᑲᒋᐦᐃᑯᔭᐣ? 
ᐁᑲᐧ ᐅᐁᐧ ᒍᒍᔑᒥᐃᐧ ᓇᓇᑲᒋᐦᐃᐁᐧᐃᐧᐣ ᐊᐦᐃ ᐊᐸᑕᐣ 

ᐸᐧᑌᐱᒋᑲᐣ (ᓇᓇᑲᒋᐦᐃᐁᐧᐃᐧ ᐊᐸᒋᒋᑲᐣ) ᐅᒪ ᒍᒍᔑᒥᑲᐠ. 

• ᐁᑲᐧ ᐅᐸᐧᑌᐱᒋᑫᐃᐧ ᐊᓄᑭᓇᑲᐣ (ᐊᐃᐧᔭ ᐅᐁᐧ 

ᑲᑭᐃᔑᑭᑭᓄᐦᐊᒪᐊᐧᑲᓄᐨ ᒋᐸᐧᑌᐱᒋᑫᐨ) ᐅᑲ 

ᐸᐯᔑᑯᐃᐧ ᓇᓇᑲᒋᐦᐃᔭᐣ ᒍᒍᔑᒪᐣ. 

• ᑲᐃᐧᐢᑲᐧᐠ ᐅᓇᑲᐣ ᐅᑲᔭᐸᒋᑐᐣ ᐯᑲᐨ ᒋᒪᑲᐧᑲᐊᐧᐨ ᒍᒍᓴᐣ 

ᑲᐃᐧᐸᐧᑌᐱᓇᐨ. ᐁᑲᐧ ᑕᒥᑫᐧᐣᑕᑲᐧᐣ ᑲᒪᑲᐧᑲᐊᐧᑲᓄᐨ 

ᓇᐱᐨ ᐅᑕ ᐊᒋᓇᐃᐧᐢ, ᐁᑲᐧ ᑲᐧᓇᐣ ᓇᐣᑕ ᑕᐃᔑᔭᓯᐣ 

ᒍᒍᐢ ᐅᐁᐧ ᑲᑐᒋᑲᑌᐠ. 

• ᐁᑲᐧ ᒪᓂᒍᔑᐊᐧᐱᓀᐃᐧᐣ ᓇᓇᑲᒋᐦᐃᐁᐧᐃᐧᐣ ᓇᐣᑕ ᐱᑯ 

15 ᐁᔭᑎᓭᐠ ᒥᓂᑯᐠ ᑲᓇᓇᑲᒋᐦᐃᑯ. 

ᐊᓂᐣ ᐁᐃᔑᓭᐠ ᑲᐃᐡᑲᐧᓇᓇᑲᒋᐦᐃᑯᔭᐣ? 
ᐁᑲᐧ ᑭᐡᐱᐣ ᐁᑲ ᓇᐣᑕ ᐁᐃᔑᓇᑲᐧᐠ ᑭᓇᓇᑲᒋᐦᐃᑯᐃᐧᐣ, 

ᑲᐧᓂᐣ ᑕᔑᓀ ᐅᐁᐧ ᑲᐃᒋᑲᑌᐠ ᐁᑲ ᐁᒪᓂᒍᔑᐊᐧᐱᓀᔭᐣ, 

ᐁᑲᐧ ᐁᑭᑐᒪᑲᐣ ᑭᔭᐱᐨ ᐊᐊᐧᔑᒣ ᒋᓇᓇᑲᒋᐦᐃᑯᔭᐣ. ᐁᑲᐧ 

ᑭᒪᐡᑭᑭᐃᐧᑲᒥᐠ (OBSP) ᑲᐃᔑᑕᑲᐧᐠ ᐅᑲᐃᐧᑕᒪᐊᐧᐣ 

ᑭᒪᐡᑭᑭᐃᐧᓂᓂᒪᐣ ᒥᓇ ᑭᒪᐡᑭᑭᐃᐧᑫᐧᒪᐣ ᒋᐅᓇᑕᒪᐃᐧᑲᐧ 

ᑭᔭᐱᐨ ᒋᓇᓇᑲᐦᐃᑯᔭᐣ. ᐁᑲᐧ ᐁᑲ ᑭᐡᐱᐣ 

ᐁᐅᒪᐡᑭᑭᐃᐧᓂᓂᒥᔭᐣ ᓇᐣᑕ ᐁᐅᒪᐡᑭᑭᐃᐧᑫᐧᒥᔭᐣ, 

ᑲᐃᐧᑕᒪᑯ ᐊᐊᐧᓀᐣ ᑫᐃᐧᒋᐦᐃᐠ ᐁᑲᐧ ᐊᓂᐣ ᒥᓇ ᑫᑐᑕᒪᐣ 

ᒋᐅᓇᒋᑲᑌᐠ ᑭᓇᓇᑲᒋᐦᐃᑯᐃᐧᐣ 

 

 

 

 

 

 
ᐅᐁᐧ ᓇ ᑭᓇᑕᐁᐧᐣᑕᐣ ᐃᐧᑕᒪᑫᐃᐧ ᒪᓯᓇᐦᐃᑲᐣ? 1-877-280-8538, 

TTY 1-800-855-0511, info@ontariohealth.ca. ᒪᓯᓇᐦᐃᑲᐣ 

 

 
 
 

ᐁᑲᐧ ᑲᐃᐧᐣ ᑕᔑᓀ ᒋᒥᓄᓭᐠ ᓇᓇᑲᒋᐦᐃᐁᐧᐃᐧᐣ 
ᐁᑲᐧ ᑲᐃᐧᑕᒪᑯ ᑭᓇᓇᑲᒋᐦᐃᑯᐃᐧᐣ ᐅᒋ ᑭᐡᐱᐣ ᐁᑲ 

ᒪᓂᒍᔑᐊᐧᐱᓀᔭᐣ, ᐁᑲᐧ ᐃᔑᓂᑲᑌ ᐸᐧᕑᐢ-ᐸᐧᓯᑎᐟ. ᐁᑲᐧ 

ᐅᐁᐧ ᑲᐃᒋᑲᑌᐠ ᑭᔭᑦ ᒋᓇᓇᑲᒋᐦᐃᑯᔭᐣ, ᓇᐣᑕ 

ᒋᐱᑕᐱᑫᓇᒪᑯᔭᐣ (ᐸᑭ ᑫᑯᐣ ᒋᐅᑕᐱᓂᑲᑌᐠ 

ᒋᓇᓇᑲᒋᒋᑲᑌᐠ). 

ᐁᐡᑲᑦ ᑲᔦ ᒪᓂᒍᔑᐊᐧᐱᓀᐃᐧᐣ ᓇᓇᑲᒋᐦᐃᐁᐧᐃᐧᐣ 

ᐅᑐᒋᐸᓇᐸᑕᐣ ᒪᓂᒍᔑᐊᐧᐱᓀᐃᐧᐣ. ᐁᑲᐧ ᐊᒥᐅᐁᐧ ᑲᔦ 

ᐁᐡᑲᑦ ᑲᐅᒋᐸᐯᒋᓭᐠ ᓇᑕᐃᐧᐦᐃᐁᐧᐃᐧᐣ. 

ᐁᑲᐧ ᑲᔦ ᒪᓂᒍᔑᐊᐧᐱᓀᐣ ᓇᓇᑲᒋᐦᐃᐁᐧᐃᐧᐣ ᐅᑲᒥᑲᐣ 

ᒪᓂᒍᔑᐊᐧᐱᓀᐃᐧᐣ ᐊᒥᐅᐁᐧ ᑲᐅᒋᐊᑯᓯᐊᐧᑎᓯᔭᐣ, ᐁᑲᐧ 

ᐃᔑᓂᑲᑌ ᓇᓇᑲᒋᐦᐃᐁᐧᐃᐧᐣ. ᐁᑲᐧ ᑲᐃᐧᐣ ᓇᐣᑕ ᑕᑲᐨ 

ᑕᒪᒋᓴᐧᑲᓄᓯᐣ ᓇᐣᑕ ᑲᔦ ᑕᐃᐧᒋᑫᐃᐧᐣ. 

 

ᐁᑲᐧ ᐊᓂᐣ ᑫᑐᑕᒪᐣ ᐁᑲ ᒋᐊᔭᔭᐣ 

ᒪᓂᒍᔑᐊᐧᐱᓀᐃᐧᐣ ᓂᒍᒍᔑᒥᑲᐠ? 
ᐁᑲᐧ ᐊᑎᐟ ᑫᑯᓇᐣ ᐊᔭᐊᐧᓄᐣ (ᑐᑲᐣ ᒋᐅᒋᑌᐱᓇᒪᐣ 

ᒪᓂᒍᔑᐊᐧᐱᓀᐃᐧᐣ) ᐁᑲᐧ ᐁᑲ ᓇᐣᑕ ᐁᑭᑐᒋᑲᑌᐠ, ᑐᑲᐣ 

ᑲᑕᓴᑭᐃᐧᓀᔭᐣ, ᑲᐊᐱᒋᑲᐸᐃᐧᔭᐣ, ᑲᐃᔑᓇᑯᓯᔭᐣ, ᒥᓇ 

ᑲᐃᔑᓇᑯᓯᐊᐧᐨ ᑭᒍᒍᔑᒪᐠ ᒥᓇ ᑲᐃᔑᓭᔭᐣ ᒣᑲᐧᐨ ᑲᐱᒪᑎᓯᔭᐣ 

(ᑐᑲᐣ, ᐃᐧᐸᐨ ᑲᐸᑭᓯᑐᔭᐣ ᑭᒥᐢᑯ ᓇᐣᑕ ᐃᐧᐸᐨ 

ᑲᐳᓂᐸᑭᓯᑐᔭᐣ ᑭᒥᐢᑯ). ᐁᑲᐧ ᐅᑫᐧᓂᐊᐧᐣ ᒪᐊᐧᐨ ᓂᐃᐧᐣ 

ᑫᑯᓇᐣ ᒋᑐᑕᒪᓂᐣ ᒋᐊᒍᓇᒪᐣ ᐁᑲ ᒋᒪᓂᒍᔑᐊᐧᐱᓀᔭᐣ 

ᑭᒍᒍᔑᒥᐠ: 

• ᑲᐃᐧᐣ ᒥᓂᑲᐧᑕᐣ ᓇᐣᑕ ᐸᑭ ᒥᓂᑲᐧᑕᐣ ᐃᐡᑯᑌᐊᐧᐳ 

• ᐳᓂᓴᑲᓯᐁᐧᐣ ᓇᐣᑕ ᑲᐃᐧᐣ ᑲᐃᔑᓴᑲᓯᐊᐧᓂᐊᐧᐠ ᐊᔭᐣ 

• ᐁᑲᐧ ᑕᓱᑭᔑᑲ ᐊᐧᐊᐧᑲᐃᐧᐣ 

• ᐁᑲᐧ ᐁᑲ ᐅᓴᑦ ᒥᓇ ᑭᒋᐊᒋᐳᐣ 

ᐊᐊᐧᔑᒣ ᐃᐧᑭᑫᐣᑕᒪᐣ ᒪᓂᒍᔑᐊᐧᐱᓀᐃᐧᐣ ᐅᒍᒍᔑᒥᐠ 

ᓇᓇᑲᒋᐦᐃᐁᐧᐃᐧᐣ ᐅᒪ ᐃᓇᐱᐣ 
ontariohealth.ca/breast 
 

 

https://www.ontariohealth.ca/public-reporting/wait-times
mailto:info@ontariohealth.ca
https://www.ontariohealth.ca/breast

